Հ Ի Մ Ն Ա Վ Ո Ր ՈՒ Մ
§§ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ 
ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ՈՒ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը. Նախագծի ընդունումը պայմանավորված է ՀՀ կառավարության 2024թ. սեպտեմբերի 5-ի № 1396-Ա որոշմամբ Ռազմատեխնիկական գիտահետազորատական ինստիտուտ պետական ոչ առևտրային կազմակերպության (այսուհետ՝ ՊՈԱԿ) լուծարման արդյունքում լուծարման հանձնաժողովի կողմից ներկայացված միջանկյալ լուծարային հաշվեկշռի համաձայն 2024թ. դեկտեմբերի 1-ի դրությամբ անձնակազմի և պետական բյուջեի նկատմամբ կարճաժամկետ կրեդիտորական պարտավորությունները, ինչպես նաև 2024թ-ի դեկտեմբերի 1-ից մինչև 2025թ. ապրիլի 30-ը ներառյալ ընկած ժամանակահատվածում առաջացած և առաջացող պարտավորությունները ՀՀ ԱՕ 198 հոդվածի (սահմանված ժամկետից ուշ վճարվող աշխատավարձի նկատմամբ) ու ՀՀ ՀՕ 401 հոդվածի համաձայն (սահմանված ժամկետից ուշ մարվող հարկային պարտավորություններից հաշվարկված) տույժերը մարելու անհրաժեշտությամբ /ամփոփ հաշվարկը կցվում է/:
2. Ընթացիկ իրավիճակը և խնդիրները. ՀՀ կառավարության 2024թ. սեպտեմբերի 5-ի № 1396-Ա որոշմամբ ՊՈԱԿ-ի լուծարումից հետո կազմակերպության հաստիքային 15 աշխատակիցների աշխատավարձի և այլ հատուցումների գծով, ինչպես նաև պետական բյուջեի նկատմամբ ս.թ. մայիսի 1-ի դրությամբ պարտավորություններ գործող օրենսդրության համաձայն ենթակա է մարման:
3. Տվյալ բնագավառում իրականացվող քաղաքականությունը. ՀՀ աշխատանքային և հարկային օրենսգրքերի պահանջների պարտադիր կատարում:
4. Կարգավորման նպատակը և բնույթը. Որոշման նախագծով նախատեսվում է ՀՀ պաշտպանության նախարարությանը թույլատրել ՀՀ 2025 թվականի պետական բյուջեի 1169 «ՀՀ պաշտպանության ապահովում» ծրագրի 11001 §Ռազմական կարիքների բավարարում¦ միջոցառման տնտեսագիտական դասակարգման 4213 հոդվածի առաջին երկու ամիսներին խնայողությունների արդյունքում չծախսված միջոցների հաշվին կատարել ՊՈԱԿ-ի լուծարման արդյունքում աշխատակիցների աշխատավարձի, հարկային պարտավորությունների և տույժերի արդյունքում ձևավորված (հաշվարկված) 38,939.7 հազ. դրամ (համաձայն կից ամփոփ տեղեկագրի) ծախսերի մարման նպատակով ՊՈԱԿ-ին հատկացնել ֆինանսավորում՝ ՀՀ կառավարության պահուստային ֆոնդի ներգրավվածությամբ՝ չկիրառելով Հայաստանի Հանրապետության կառավարության 2003 թվականի դեկտմբերի 24-ի N 1937-Ն որոշմամբ հաստատված կարգի 2-րդ և 9-րդ կետերը: Նախագծի փաթեթում նշվածի սահմանման անհրաժեշտությունը պայմանավորված է այն հանգամանքով, որ ՊՈԱԿ-ը լուծարվել է, 2025թ. վերջինիս կողմից ծառայություններ չեն մատուցվելու և պայմանագիր կնքելու հիմքեր առկա չեն: 
5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: 
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2025 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:

7. Կապը ռազմավարական փաստաթղթերի հետ. Նախագիծը ռազմավարական փաստաթղթերի հետ անմիջական կապ չունի: 
8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
